
OILADA BOLA TARBIYASINING 
AHAMIYATI VA UNING SHAXS 

KAMOLOTIGA TA’SIRI

Galdiyeva Mehribon Durdiyevna
Toshkent amaliy fanlar universiteti “psixologiyasi” kafedrasi dotsenti,

psixologiya fanlari bo‘yicha falsafa doktori (PhD)

Oilimova Mushtariy Xaydarali qizi
Magistrant

Annotatsiya: Mazkur maqolada oila muhitida bola shaxsini shakllantirishning ijtimoiy va psixologik asoslari yoritilgan. 
Maqolada ota-onaning shaxsiy namunasi, oiladagi ma’naviy-ruhiy iqlimning bola tarbiyasiga ta’siri hamda sharqona qadri-
yatlarning zamonaviy tarbiya metodlari bilan uyg‘unligi tahlil qilingan. Shuningdek, farzand kamolotida yo‘l qo‘yiladigan 
tipik xatolar va ularni bartaraf etish bo‘yicha amaliy tavsiyalar berilgan.

Kalit so‘zlar: oilaviy tarbiya, shaxs shakllanishi, ota-ona mas’uliyati, ma’naviy qadriyatlar, psixologik muhit, muloqot 
madaniyati.
Abstract: This article examines the socio-pedagogical foundations of child personality formation within the family envi-
ronment. It analyzes the impact of the family microclimate, the personal example of parents, and national values on the 
educational process. Special attention is given to harmonizing traditional upbringing methods with modern psychological 
and pedagogical approaches. The author offers practical recommendations for preventing typical mistakes in family edu-
cation.

Key words: family upbringing, personality formation, parental responsibility, spiritual and moral values, psychological 
climate, communication culture.
Аннотация: В статье исследуется проблема развития креативного мышления у учащихся начальных классов. 
В работе раскрыта сущность креативного мышления, его компоненты, этапы формирования и возможности раз-
вития в образовательном процессе. На основе экспериментальных данных доказана эффективность применения 
интерактивных методов, проблемного обучения и творческих заданий в развитии креативного мышления. Резуль-
таты исследования дают практические рекомендации для учителей по формированию у учащихся самостоятель-
ного и творческого мышления с использованием инновационных подходов.

Ключевые слова: семейное воспитание, формирование личности, родительская ответственность, духовно-нрав-
ственные ценности, психологический климат, культура общения.

KIRISH
Insoniyat sivilizatsiyasi tarixida oila har doim jamiyatning tayanchi, ma’naviyat sarchashmasi va shaxs 

shakllanadigan muqaddas maskan bo‘lib kelgan. Bugungi shiddatli globallashuv, axborot texnologiyalari rivoj
langan va “ommaviy madaniyat” xavfi kuchaygan davrda oilada bola tarbiyasi masalasi strategik ahamiyatga 
ega bo‘lgan eng dolzarb muammolardan biriga aylandi. Zero, yosh avlodning ma’naviy qiyofasi, uning dunyoqa-
rashi va xarakteridagi asosiy chizgilar aynan oilaviy muhitda, ota-onaning o‘zaro munosabatlari hamda ularning 
farzandga bo‘lgan e’tibori natijasida shakllanadi.

O‘zbekiston Respublikasida amalga oshirilayotgan islohotlarning tub mohiyati ham sog‘lom va barkamol 
avlodni voyaga yetkazishga qaratilgan. Chunki oilada olingan tarbiya bolaning kelajakda jamiyatda o‘z o‘rnini 
topishi, vatanparvarlik tuyg‘usi va axloqiy me’yorlarga amal qilishi uchun poydevor vazifasini o‘taydi. Agar 
ushbu poydevorda bo‘shliq yuzaga kelsa, uni keyinchalik maktab yoki boshqa ijtimoiy institutlar orqali to‘ldirish 
ancha mushkul kechadi.

MAVZUGA OID ADABIYOTLAR SHARHI
Bola tarbiyasi masalasi azaldan Sharq mutafakkirlari (Abu Ali ibn Sino, Abu Rayhon Beruniy, Alisher Navoiy, 

Abdulla Avloniy) va jahon pedagoglari (A. Makarenko, V. Suxomlinskiy, L. Vigotskiy) diqqat markazida bo‘lib 
kelgan. Shunga qaramay, zamonaviy jamiyatdagi ijtimoiy-iqtisodiy o‘zgarishlar, ota-onalarning ish bilan bandligi 

va raqamli texnologiyalarning bolalar psixikasiga ta’siri ushbu mavzuni yangicha yondashuvlar asosida tadqiq 
etishni taqozo etmoqda. Oiladagi tarbiya jarayonining o‘ziga xos xususiyatlarini tahlil qilish, sog‘lom muhitni 
shakllantirishning pedagogik-psixologik omillarini aniqlash hamda yosh avlod kamolotida ota-ona mas’uliyatini 
oshirish bo‘yicha samarali tavsiyalar ishlab chiqish muhim ahamiyat kasb etadi.

Kishilik jamiyatining ijtimoiy-iqtisodiy taraqqiyoti tarixidan ma’lumki, bola shaxsining kamoloti oilada shakl-
lanadi. Oila – jamiyat hayotining kichik bir debochasi bo‘lib, har tomonlama sog‘lom, barkamol avlodni voyaga 
yetkazish uchun mas’ul bo‘lgan g‘oyat muhim tarbiya o‘chog‘idir. O‘zbek oilasi a’zolarining barchasini savodxon 
va ma’lumotli deb atasak, xato qilmagan bo‘lamiz. Ana shu imkoniyatlar ta’sirida o‘g‘il va qizlar bilimli, fikr-
mulohazali, topqir, ishbilarmon va yuksak aql-zakovat sohiblari bo‘lib voyaga yetmoqdalar. Oiladagi bola tarbi-
yasi ikki yoqlama ahamiyat kasb etadi. Ota-onalar farzandlariga axloq-odob, ruhiyat va ma’naviyatga oid bilim-
lardan saboq berish bilan qanoatlanib qolmasliklari, balki o‘zlari ham tarbiyaning o‘ziga xos sir-sinoatlari, xusu-
siyatlari, uning mazmun-mohiyati va ma’nosiga doir eng yangi ma’lumotlardan xabardor bo‘lib turishlari kerak.

TADQIQOT METODOLOGIYASI
O‘z farzandlariga oqilona tarbiya bera olgan ota-onalar umrlarini rohat va farog‘atda o‘tkazadilar, bolala

ridan hamisha olijanoblik, mehribonlik va yaxshilik ko‘radilar, dillari aslo jarohat azobini sezmaydi, o‘kinish 
hissiga duchor bo‘lmaydilar. Shu to‘g‘rida o‘zbek xalqidagi quyidagi maqol darak beradi: “Toy ulg‘aysa, ot tinadi 
(ya’ni ot minishdan qutqariladi)”. Oilaning asosiy tayanchi bo‘lgan ota hayotning barcha mashaqqatlaridan totib 
ko‘radi, o‘zining bukilmas irodasi, adolatparvarligi va hayot sinovlariga bardoshliligi bilan ajralib turuvchi buyuk 
shaxs sifatida gavdalanadi. Ota – oilaning boshlig‘i, posbonidir. Zero, oilaning har bir ko‘z ilg‘amas jihatini ilg‘ay 
olish, oila a’zolariga faqat to‘g‘ri va haq yo‘lni ko‘rsatib turishdek insoniy mas’uliyat ota zimmasida turadi.

TAHLIL VA NATIJALAR
Kishilik jamiyatining ijtimoiy-iqtisodiy taraqqiyoti tarixidan ma’lumki, bola shaxsining kamoloti oilada 

shakllanadi. Oila – jamiyat hayotining kichik bir debochasi bo‘lib, har tomonlama sog‘lom, barkamol avlodni 
voyaga yetkazish uchun mas’ul bo‘lgan g‘oyat muhim tarbiya o‘chog‘idir. O‘zbek oilasi a’zolarining barchasini 
savodxon, ma’lumotli deb atasak, xato qilmagan bo‘lamiz. Ana shu imkoniyatlar ta’sirida o‘g‘il va qizlar bilimli, 
fikr-mulohazali, topqir, ishbilarmon, aql-zakovatli bo‘lib voyaga yetmoqdalar. Oiladagi bola tarbiyasi ikki 
yoqlama ahamiyat kasb etadi. Ota-onalar farzandlariga axloq-odob, ruhiyat va ma’naviyatga oid bilimlardan 
saboq berish bilan qanoatlanib qolmasliklari, balki o‘zlari ham tarbiyaning o‘ziga xos sir-sinoatlari, xususiyatlari, 
uning mazmun-mohiyati va ma’nosiga doir eng yangi ma’lumotlardan xabardor bo‘lib turishlari kerak bo‘ladi. 
O‘z farzandlariga oqilona tarbiya bera olgan ota-onalar umrlarini rohat va farog‘atda o‘tkazadilar, bolalaridan 
hamisha olijanoblik, mehribonlik va yaxshilik ko‘radilar, dillari aslo jarohat azobini sezmaydi, o‘kinish hissiga 
duchor bo‘lmaydilar. Shu to‘g‘rida o‘zbek xalqidagi quyidagi maqol darak beradi: “Toy ulg‘aysa, ot tinadi (ya’ni ot 
minishdan qutqariladi)”. Oilaning asosiy tayanchi bo‘lgan ota hayotning barcha mashaqqatlaridan totib ko‘radi, 
o‘zining bukilmas irodasi, adolatparvarligi va hayot sinovlariga bardoshliligi bilan ajralib turuvchi buyuk shaxs 
sifatida gavdalanadi.

Ota – oilaning boshlig‘i, posbonidir. Zero, oilaning har bir ko‘z ilg‘amas jihatini ilg‘ay olish, oila a’zolariga 
faqat to‘g‘ri va haq yo‘lni ko‘rsatib turishdek insoniy mas’uliyat ota zimmasida turadi. Ota oilada o‘z farzand-
lariga har tomonlama yurish-turishda, nutq odobida, o‘zaro muomala madaniyatida, eng muhimi, amaliy ish 
faoliyatida to‘g‘rilik va haqqoniylik, samimiylik hamda xolislik yuzasidan namuna ko‘rsatadi. Murg‘ak tasavvurli 
bola ilk tarbiyani oilada oladi. Bola tarbiyasining ilk saboqlari haqida atoqli o‘zbek pedagogi Abdulla Avloniy 
o‘zining “Turkiy guliston yoxud axloq” kitobida quyidagi ibratli o‘gitlarni aytgan edi: “Tarbiyani tug‘ilgan kundan 
boshlamak, vujudimizni quvvatlantirmak, zehnimizni ravshanlashtirmak lozim”. Oilada kattalarning obro‘si 
qo‘rqitish asosida emas, balki samimiylik va o‘zaro hurmat-ehtirom zamiriga qurilishi maqsadga muvofiqdir. 
Oila a’zolarining inoqligi, o‘zaro hamjihatligi, kiyinish madaniyati, mehnat faoliyati, o‘zga kishilar to‘g‘risidagi 
suhbatlari hamda ularning boshqa sifat va fazilatlari bolaning murg‘ak tasavvuriga yangi timsollarni olib kiradi. 
Oila tarbiyasi bolaning kelajakda kim bo‘lib yetishishida muhim o‘rin tutadi. Bola dastlab oilada jamiyatning qiyo-
fasini anglaydi, bo‘lajak fuqaroning huquq va burchlari, dunyoqarashi va axloqiy qarashlari oilada shakllanadi, 
shu asosda jisman va ruhan kamol topib boradi.

Bola uchun oiladagi sog‘lom ijtimoiy-ruhiy muhit, madaniy-ma’naviy va axloqiy qadriyatlar, an’analar, 
ijtimoiy-hayotiy tajribalar, ko‘nikma va malakalar manbaidir. Bu oilaviy tarbiya jarayonida sayqallanib boradi. 
Tarbiyaning mohiyati kishini hayotga tayyorlashdan iborat bo‘lib, uning mazmuni, yo‘nalishi, maqsadi va vazi-
falari kishilarning ijtimoiy munosabatlariga bog‘liq. Kishi shu munosabatlarga asosan hayotga muayyan tarzda 
qaraydi, tafakkuri orqali olamni anglaydi va o‘zining unga nisbatan munosabatini shakllantiradi, muayyan axloq 
mezonlari ruhida tarbiya topadi. Chunki oilaviy tarbiya ijtimoiy tarbiyaga nisbatan bolalarning ruhiy olamiga, 

hissiyoti va tuyg‘ulariga chuqur ta’sir ko‘rsatadi. Oiladagi ma’naviy-ruhiy muhit bola tarbiyasida g‘oyat muhim 
ahamiyatga ega bo‘lib, oila a’zolarining turmush tarzi ko‘p hollarda farzandlarning ruhiy kayfiyati, tasavvuri va 
hissiyotlarini belgilab beradi. Demak, oila sog‘lom, barkamol insonni tarbiyalab voyaga yetkazishda jamiyat 
oldida mas’uldir. Oilada tarbiya topgan har bir inson har jihatdan umuminsoniy axloqiy, ilmiy, e’tiqodiy va boshqa 
sohalarda kamolotga yetgan fazilatlarni o‘zida mujassamlashtirgan bo‘lishi lozim. Kamolot sari intilgan kishi 
asta-sekin olamni va o‘zligini taniy boshlaydi. Komillik insonning adolatli bo‘lishi, haqiqat va yaxshilikka inti
lishi, vijdonan pok bo‘lishi, o‘z xatolarini anglab, ulardan xalos bo‘lishga harakat qilishi demakdir. Ma’naviyatni 
boyitish, iymon-e’tiqodli, aql-zakovatli bo‘lish kishilarni g‘aflatdan uyg‘otadi va barcha ezgu tilaklarini ro‘yobga 
chiqaradi. 

Yosh avlodni barkamol, sog‘lom, Vatan tuyg‘usini his qila oladigan shaxs qilib voyaga yetkazish, birinchi 
navbatda, oilaga va ota-onaga bog‘liqdir. Yosh avlodda kelajakka bo‘lgan ishonch hissini uyg‘otish uchun esa 
ajdodlarimizning ma’naviy-axloqiy merosini chuqur o‘rgatish, ularning iste’dodi va qobiliyatini buyuk maqsadlar 
sari yo‘naltirish maqsadga muvofiqdir. Masalan, oilalarda moddiy boylikning ko‘payishi, undan ota-onalar 
va bolalarning noto‘g‘ri foydalanishi o‘smirlarning bir qismida hayotga iste’molchilik, boqimandalik nuqtayi 
nazaridan qarashni, tubanlikni va xudbinlikni keltirib chiqaradi, mehnatsiz boylik orttirish kayfiyatini kuchaytiradi.

XULOSA
Xulosa qilib aytganda, oilada bola tarbiyasining milliy o‘ziga xos qoidalari mavjud bo‘lib, ota-onalar ulardan 

o‘rinli foydalanishlari lozim. Oilada ma’naviy-ruhiy xotirjamlik, o‘zaro totuvlik hukmron bo‘lsa, oila a’zolari bir-bir-
lariga g‘amxo‘r bo‘lsalar, bola tarbiyasining tayanch nuqtasini topa olsalar, bunday muhit bola tarbiyasiga ijobiy 
ta’sir etadi va ular farzandlariga haqiqiy baxt hadya etadilar. Bu esa yurtimiz taraqqiyoti va jamiyatimiz rav
naqiga xizmat qiladi.

Foydalanilgan adabiyotlar ro‘yxati:
1.	 Abdulla Avloniy. Turkiy guliston yoxud axloq. – Toshkent: O‘qituvchi, 1992.
2.	 Bowlby J. A Secure Base: Parent-Child Attachment and Healthy Human Development. – Basic Books, 1988.
3.	 Гиппенрейтер Ю. Б. Общаться с ребёнком. Как? – Москва: АСТ, 2014.
4.	 Макаренко А. С. Книга для родителей. – Москва: Педагогика, 1983.
5.	 Musurmonova O. Oila ma’naviyati – milliy g‘urur. – Toshkent: O‘qituvchi, 2000.

